
				এই পাতাটির মুদ্রণ সংশোধন করা প্রয়োজন। 
ՎՖՀ8 মোহন অমনিবাস
“অন্য দসু্যর ওপর চলে কি-না জানিনে, কিন্তু মোহনের ওপর চলে। আমি যতদূর মোহনকে জানি, তাতে কোন হীন কাজ তার দ্বারা যে হবে না, এ বিশ্বাস আপনি আমার নিকট থেকে গ্রহণ করতে পারেন।”
ডাঃ গুপ্ত নত স্বরে কহিলেন, “আমার একটা ভিক্ষা আছে। আমার বাড়ীতে যে কোন বিষয়ের জন্য যা কিছু অর্থের প্রয়োজন হবে, সব আমার ওপর ছেড়ে দেবেন। এই ভিক্ষা আমার আপনার কাছে।”
মিঃ সোম সস্নেহে কহিলেন, “তোমার ইচ্ছাই পূর্ণ হোক, বাবা।”
(S8) দসু মোহনের প্রিয়তমা নারী, তাহার কবল হইতে উদ্ধার-প্রাপ্ত তরুণী কুমারী রমা সোমের সহিত ডাঃ অরুণ গুপ্তের বিবাহ—এই গুপ্ত-সংবাদ কোন রন্ধ দিয়া বাহিরে বিদ্যুৎগতিতে ছড়াইয়া পড়িল, তাহা বুঝিতে সক্ষম হওয়া মিঃ স্যানিয়েলের পক্ষেও দুরূহ হইল। কিন্তু তাহার কাজও যথেষ্ট পরিমাণে বৃদ্ধি পাইল।
বিবাহ-তারিখের পূর্বদিন অপরাহ্লে ডাঃ গুপ্তের বাঙলোর চারিধারে মিলিটারী সঙ্গিনধারী পুলিসের ব্যুহ রচিত হওয়ায় সর্ব সাধারণের উৎসাহ ও উদ্দীপনা শতগুণে বৃদ্ধি পাইয়া গেল ।
দলে দলে নর-নারী মিলিটারী ব্যুহের বাহিরে সমবেত হইতে লাগিল। কিন্তু সেই ব্যুহ ভেদ করিয়া কয়েকজন ভাগ্যবান ব্যক্তি ব্যতীত ভিতরে প্রবেশ করা কাহারও সাধ্য হইল
না |
সংবাদপত্রের রিপোর্টারের দল বাহির হইতে যেটুকু সংবাদ সংগ্ৰহ করিতে সক্ষম হইল, তাহাই কল্পনার রঙীন রঙে অতিরঞ্জিত করিয়া নানা উদ্ভট সংবাদ পরদিন প্রভাতী সংবাদপত্রসমূহে প্রকাশ করিল।
কোন কাগজে বাহির হইল, “দসু মোহন পত্র লিখিয়া জানাইয়াছে যে, যদি ডাঃ গুপ্তের সহিত তাহার নির্বাচিত ভবিষ্যৎ-পত্নীর বিবাহ দিবার ইচ্ছা অদ্য বেলা দশটার মধ্যে পরিত্যাগ করা না হয়, তাহা হইলে সে ডাঃ গুপ্তের বাঙলো ধূলিসাৎ করিয়া দিয়াসকলকে হত্যা
করিবে এবং মিস সোমকে অপহরণ করিয়া লইয়া যাইবে।” সৰ্প
এই ভয়াবহ সংবাদ পাইয়া ডিটেকটিভ ইনস্পেক্টর মিঃ স্যানিয়েল অত্যন্ত চিন্তিত হইয়া
পড়িয়াছেন এবং কম্যান্ডিং অফিসারের নিকট একডিভিসন সৈন্য-সাহায্য প্রার্থনা করিয়া
গভর্নরের মারফত অনুরোধপত্র পাঠাইয়াছেন। W
ইহা লিখিয়া সম্পাদক মন্তব্য প্রকাশ করিয়াছেন যে, “দসু্য মোহনের ইচ্ছার বিরুদ্ধে এই বিবাহের প্রচেষ্টা না হইলেই সব দিক দিয়া সমীচীন হইত। কারণ মোহনের বাক্য কখনও মিথ্যা হইতে শুনা যায় নাই। অনর্থক কতকগুলি মহামূল্য জীবন বলি না দিবার জন্য আমরা ডাঃ গুপ্তের নিকট আবেদন জানাইতেছি। তিনি উচ্চ শিক্ষিত, ধনী, বিলাত প্রত্যাগত মহানুভব ব্যক্তি। তাহার মত ব্যক্তির পক্ষে এরূপ কার্য হইতে বিরত হওয়াই সমীচীন।”
অন্য একখানি সংবাদপত্রের সম্পাদকীয় স্তম্ভে লেখা হইয়াছে যে, “আমরা বিশ্বস্ত-সূত্রে অবগত হইলাম যে, মোহন ভাগীরথীর অঙ্ক হইতে এক সুড়ঙ্গ-পথ তাহার অসংখ্য

